
Amritanilayam Stotras

???? ???????? ?????????

චාංපේයගෞරාර්ධශරීරකායෛ
කර්පූරගෞරාර්ධශරීරකාය  ।
ධම්මිල්ලකායෛ  ච  ජටාධරාය
නමඃ  ශිවායෛ  ච  නමඃ  ශිවාය  ॥  1 ॥

කස්තූරිකාකුංකුමචර්චිතායෛ
චිතාරජඃපුංජ  විචර්චිතාය  ।
කෘතස්මරායෛ  විකෘතස්මරාය
නමඃ  ශිවායෛ  ච  නමඃ  ශිවාය  ॥  2 ॥

ඣණත්ක්වණත්කංකණනූපුරායෛ
පාදාබ්ජරාජත්ඵණිනූපුරාය  ।
හේමාංගදායෛ  භුජගාංගදාය
නමඃ  ශිවායෛ  ච  නමඃ  ශිවාය  ॥  3 ॥

විශාලනීලෝත්පලලෝචනායෛ
විකාසිපංකේරුහලෝචනාය  ।
සමේක්ෂණායෛ  විෂමේක්ෂණාය
නමඃ  ශිවායෛ  ච  නමඃ  ශිවාය  ॥  4 ॥

මංදාරමාලාකලිතාලකායෛ
කපාලමාලාංකිතකංධරාය  ।
දිව්යාංබරායෛ  ච  දිගංබරාය
නමඃ  ශිවායෛ  ච  නමඃ  ශිවාය  ॥  5 ॥

අංභෝධරශ්යාමලකුංතලායෛ
තටිත්ප්රභාතාම්රජටාධරාය  ।
නිරීශ්වරායෛ  නිඛිලේශ්වරාය
නමඃ  ශිවායෛ  ච  නමඃ  ශිවාය  ॥  6 ॥

ප්රපංචසෘෂ්ට්යුන්මුඛලාස්යකායෛ
සමස්තසංහාරකතාංඩවාය  ।
ජගජ්ජනන්යෛ  ජගදේකපිත්රේ
නමඃ  ශිවායෛ  ච  නමඃ  ශිවාය  ॥  7 ॥

ප්රදීප්තරත්නෝජ්ජ්වලකුංඩලායෛ
ස්ඵුරන්මහාපන්නගභූෂණාය  ।



ශිවාන්විතායෛ  ච  ශිවාන්විතාය
නමඃ  ශිවායෛ  ච  නමඃ  ශිවාය  ॥  8 ॥

ඒතත්පඨේදෂ්ටකමිෂ්ටදං  යෝ
භක්ත්යා  ස  මාන්යෝ  භුවි  දීර්ඝජීවී  ।
ප්රාප්නෝති  සෞභාග්යමනංතකාලං
භූයාත්සදා  තස්ය  සමස්තසිද්ධිඃ  ॥  9 ॥

